
Һөөшкэ біле таӄӄыняӄ 

Бір таӄӄыняӄ он иъһи оол-ғыстығ болған. Он бірәә оол-ғызы 
авасы бле ӄаъты һүрәә иъштін ӄуду чораан. Бірәә оғлу һүҷү 
таъштыга үнэ бәәр болған. 

Бір ӄада бо оғлу абасындан дэзип үнгеш, өғнүӈ һірілсәә чооғашӄа 
келген. Һірілсәә һырында һөөшкэ һүн ӄарааӈа чыннып чыътӄан 
болған. Оғлу дам чооғашӄа келірге, һөөшкэ ону арбаӄтап 
туътувытӄан. Таӄӄыняӄ оғлу сыйтӄыра берген болған. 

Ыньҷаарда таӄӄыняӄ тыӈнааш, таъштыға үнэ сунған. Сунуп 
келгеш, һөөшкәә шураан. Таӄӄыняӄ һөөшкәні һаайы біле соъӄтээ 
берген, дырбаа біле дырбээ берген, һанады біле ӄаъһа берген. 
Ыньҷаарда һөөшкэ туътӄан оғлун ӄаавытӄаш, сунуп үнген. Боду 
біле тіриғ аъртӄан сағынғаш, өөрген. 

